
Azken judizioaz(1)

Tunc videbunt Filium Hominis venientem in nube cum potestate magna et majestate.
Orduan ikusiko da Gizonaren Semea hedoiak behera jausten puxantzia eta
majestate handienean.
(San Luken Ebanjelioa, 21. kapitulua)

Mundu hau lehen ere bortz(2) ikusia eta oraino zenbat ikustekoa dagoen!
Lur hau, haste hartan parabisu bat baitzen, badakizue gizonaren lehenbiziko
bekatuak oro nola nahasi eta galdu zituen.

Handik gero hamasei ehun urteren buruan horra berriz uholde jenerala.
Bazen ordukotz munduan bederen orai bezenbat jende: guziak ito ziren, salbu
Noe eta haren familia.

Geroztik ere zer kalamitateak ez dire noiznahi oraino ikusi! Zenbat nahas-
mendu, zenbat erreboluzione, zer gerlak, zer izurriteak, zer goseteak, zer lu -
rrikarak, zer tenpestak!

Nun dire lehengo erresuma famatu hek? Lanak dituzte orai heien tokien
atzemaiten ere! Hetarik bat nihaurk ikusi dut osorik lehen hondatua izanik,
orai lurpetik agertzen ari dutena(3).

Arren(4), nik erraiten dautzuet(5), orai artio gertatu gauza izigarri horiek
guziak deus ez dire[la], munduaren azken denboretakoen aldean. Erit enim tunc
tribulatio magna qualis non fuit ab initio mundi. 

Eta miletan oraino handiagoak dire, zuek eta nik, begi hautaz berez azken
judizioan ikusiko, bai segur, ikusiko ditugunak.

Badaiteke(6) orai bizi garen hauk, munduaren hondar egun hetako, aspal-
di hilik izanen garen. Bainan jujamendu jeneralaren egun hartan guziak piztu-
ak eta berriz bizirik izanen gare sekulan gehiago ez hiltzeko.

Gauza segura da hori, bainan lotsagarria hau da: egun handi hartan gu ta -
rik bakotxa juje soberanoaren tribunalean, orduan berriz bainan publikoki eta
mundu guziaren bixtan, jujatua izanen da.

(1) Azken jujamendua, azken epaiketa, munduaren akabantzan
(2) biga-bortz, hamaika, asko
(3) Oharra. Zoin ote zen?
(4) donc, beraz, bada
(5) dizuet
(6) baliteke



“Zer, Jauna, ez ote zen aski heriotzetik lekora zeronek(7) behin eta bakar-
ka juja gintzatzun bakotxa gure aldian?”

Ez, Girixtinoak, Jainkoaren justiziari ez zaio aski jujamendu partikular
hu ra. Behar du oraino bertze bat eta hura publikoa eta hura jenerala(8).

Orai munduari iduritzen baitzaio Jainkoa one[ki]n eta gaixtoe[ki]n
berdintsu dagoela, han han ageriko da zinez Jainkoa zoinen alde den!

Han, hemen ez bezalakoak izanen ditugu batzuen eta bertzeen gainean
gu re opinioneak, gure estimuak, gure jujamenduak; han nehork ez du nehor
tron patuko; han, bakotxaren bizi guzia eta xeheki eta bere sekretu guziekin li -
buru bat bezala zabaldua izanen da oro agerian ezarriak izanen dire, mundu
guziaren bixtan. Liber scriptus proferetur, in quo totum continetur.

Han, Jainkoak gutarik bakotxari emanen dio ezagutza bat eta bixta bat
aski zorrotxa guzien berri jakiteko, arrunt eta begi kolpe batez guzien kon -
tzien tziaren zundatzeko. Hitz batez, han osoki xuritua izanen da Jainkoaren
eta munduaren arteko auzia.

Munduaren akabantza... Azken judizioa... horra, Girixtinoak, egun zertaz
nohatzuen(9) mintzatzerat.

Hasteko nihauri lotsa bat heldu zait bihotzerat pentsatzearekin nihaur
orduan nola jujatua izanen naizen. Nola duket beraz aski ahal, aski kuraie,
aski bertute, zueri egia ikaragarri horren adiarazteko?

O, Jainkozko izpiritua, zeronek behar nauzu argitu. Zuk, bai, Jauna eman
behar diozu ene hitzari arima hauen hunkitzeko indarra. Hortakotz
adreza(10) gaitezen Mariaren arartekotasunari. 

Ave Maria...
Salbatzailearen beraren hitzak dire hauk: “Pikotzea(11) hostoz estaltzen

ikusten duzuenean egiten duzue uda engoitirik hurbil dela.”
Orobat, mundu hau finitzerat dohala, asko seinaletarik ezagun[ko] da.

Has teko bazterrak izanen dire egundaino izan diren kexuenik, nahasienik, eta
penatuenik. Erit enim tunc tribulatio magna qualis non fuit ab initio mundi.

Orduan agertuko dire jende enganatzaile batzu Jainko legetik arimen
urruntzeko eta fedearen galarazteko, zernahi eginen eta pentsatuko dutenak.
Alegiazko mirakulu batzuk obratuko dituzte. Egia gezurtzat, gezurra egiatzat
pasaraziko dute. Erunt pseudochristi et pseudoprofetae... 

Gratien Adema «Zaldubi»: Azken judizioaz

307

(7) zuhaurk
(8) osoki orokorra
(9) noakizuen
(10) itzul gaitezen
(11) pikondoa (San Luken ebanjelioan 21,29-36)



Gaurdia, orduan girixtino funts gabeko eta fedean hanbat azkar ez diren
heieri! Halakoen enganatzea ez da gaitz izanen; hek baino fermuxagoek ere
izanen dute lanik aski Antekristen saretan ez atzemanak izaiteko. Ita ut in
errorem inducantur si fieri potest etiam electi.

Gehiago dena, arima zuzenen fagoretan, Jainkoak ez balitu denbora suerte
hek laburtzen, bat solament, ez bide liteke salbu atera. Et nisi breviati fuissent dies
illi, non fieret salva omnis caro.

Orduan gaixtakeriarentzat, ez tzarkeriarentzat ez da izanen gehiago deso-
horerik, ez ahalkerik, ez eta trabarik. Bertuteari, zuzentasunari, erlisioneari irri
eginen diote. Lekurik sainduenak eta gauzarik sakratuenak zernahi sakrileio
eta profanazionez zikinduak izanen dire. Abominationem desolationis stantem in loco
sancto.

Jendea berriz dena deboilatua(12), dena bihozgabe bilakatua, herratua;
batek bertzea ez ikusi nahi, bat bertzeari ezin nehondik fida, oro nabarmen-
duak(13) eta herraz erretzen ari. Et odio habebunt invicem et quoniam abundavit iniq-
uitas, refriges cet charitas multorum.

Jainko legetik kanpo gizonak, arrazoinekin, axola guti izanen du gizon
legeentzat. 

Hala-hala zer erreboltak, zer nahasmenduak! Gerla gorria piztuko da
bazter guzietan. Gerlari juntatuko da izurritea, izurriteari berriz gosetea. Con-
surget enim gens in gentem et regnum adversus regnum et erunt pestilentiæ et fames.

Huna orai munduaren azken estrosadak(14): su etxeek, su oihanek, su
mendiek, aireak berak su. Lurra dar dar dar, ikaran, han hemenka arrailtzen,
ke beltz bat goiti botatzen duela bere errai urratuetarik(15)...

Hiriak, herriak, zimenduetarik karraskan barraiatzen ari. Itsasoa furian
eta orroaz, zeruraino jauzika eta azkenekotz agortua. Et erunt terræ motus et
prodigia in cælo et in terrâ sanguinem et ignem et vaporem fumi.

Mortuetako(16) alimale izigarrienak, beren zokoetarik ihes, marrumaz,
jenden arterat joa[na]k. Iguzkia bere aldetik errebelatua, odol kolore jarria eta
ezin argi. Ilargia ere arrunt itzalia. Izarrak zeruan trebes, jo harat, jo hunat,
elgar puskatuz firrindan lurrerat erortzen. Sol contenebrabitur et luna non dabit
splendorem suum et stellae cæli erunt decidentes et virtutes quæ in cælis sunt commovebun-
tur.

Gratien Adema «Zaldubi»: Azken judizioaz

308

(12) burutik nahasia, burua galdua
(13) gaizki ikasiak, ozarrak, koldarrak (ikus Lhande-Lafitte hiztegia 761. orrialdean), dakusagunez,
Hegoaldean emaiten dioten esanahitik urrun.
(14) azken ikara izigarriak
(15) arrailduetarik
(16) basamortuetako, desertuetako



Eta horien guzien erdian jendea, orduko(17) jende hondarra, izialdurak
eihartua, zoratua, mundu hunen porrosken artean xehakatua... Akabo...
Akabo... Guziak ixildu dire eta ilunpe lodi batek estali ditu guziak.

Noizbait horra nun agertzen den zeruan mirakuluzko gurutze bat bazter
guziak berriz argitzen dituena. Munduaren lau aldeetarik abiatzen da
joiten(18) aingeruen tronpeta. O soinu lazgarria !

Huna tronpeta hortarik ateratzen den oihu arrailgarria: Hilak pitz
zaitezte! Surgite mortui!

Berehala lurraren azal guzia ematen da mogimendutan. Beha, beha,
mundu hunen hastetitako hil guziak horra nun ari diren lurraren barnetik
ateratzen!

Hainbertzenarekin, hedoi batzu behera hor heldu da puxantzia bat,
majestate bat egundaino gizonaren begiak ikusi ez duen bezalakoa. Horra,
horra Jesu-Kristo, zeru-lurren erregea, aingeruen armadaz inguratua, ekia(19)

baino distirantagoko tronu batean jarria, bere gurutzea trionfazko seinale bat
bezala dauka eskuan; horra, bizien eta hilen, justuen eta gaixtoen juje sobera-
noa! 

Horra, lehenago munduan gizonen artean zagoelarik, hain umil eta amul -
tsu paratzen zitzaikun hura bera! Hainbertze tormenta, hainbertze eskarnio,
hainbertze afruntu, hainbertze mespretxio, hainbertze eskergabe eta hoztasun
jasan duen Jesus hura bera! Orai nor hurbilduko zaio? Nor da orai ikararekin
behatuko ez dionik? Nor da gordeko ahal zaionik? 

Nun zarezte justuak? 
Nun zarezte bekatorosak?
Zer ikusgarria! Jesu-Kristoren tronuaren aldetik, izar eder batzu iduri,

milaka eta miliunka, arima justuak, jausten dire eta badohazi beren gorputze-
tarat. Gorputz hek, lehen, batzu, burregoen tresnez ehoak, bertze batzu
bertutearen eta penitentziaren garraztasunetan higatuak, aspaldi lurrak iretsi-
ak zauzkan[ak]! Bainan orai Jainkoaren botereak elgarretarat berriz bildu ditu
heien parte guziak eta horra nun diren juntatzen lehengo arima saindueri.

O, zer juntatze zorionezkoa! Arimak bere gorputza ezagutzen, gorputzak
berriz bere arimaren gozoa senditzen! Lehen biek bizi bat zutenak, lehen biak
elgarrekin hala ibiliak, hain xuxen, hain garbi, hain fermu Jainkoaren legearen
bidean!

Lehen elgarrekin hainbertze ikusiak, bai gurutze, bai eritasun, elgarrekin
hainbertze tentazione garhaituak, hainbertze mortifikazione pratikatuak;

(17) orduan oraino bizi izanen den jende hondarra
(18) jotzen
(19) iguzkia



elgarrekin hainbertze obra on eginak; orai, berriz, biek bat egiten eta
oraidanik sekulako zorionean biek bizi bat ereman behar! O, zer dohatsuta-
suna! Zer loria! Ez dute ez orai dolu lehen munduan egin zituzten sakrifizioez
eta sofritu zituzten pena eta gaitz guziez...

Ordean nork erran dezake arima justuari juntatzearekin, gorputz hori
bera, zein miragarri bilakatzen den? Mundu huntan egundaino adinik ederre-
nak eta osasunik garbienak ez diote nehori eman holako edertasunik. Jesu-
Kristok bere pizte loriosean zuen estatu berean, itxura berean, horra nun den
dohain eta klaritate berez berregindua(20); eta loriagarrizko estatu hori seku-
lan ez du gehiago galduko. Reformabit corpus humilitatis nostræ, configuratum corpori
claritatis suæ.

Hala-hala, huna bertze gisa batzu, metaka lurrak bere barnetik goiti aur-
dikiak: bekatorosen gorputzak. O, zer hiliki(21), o, zer mustro izigarriak! Ifer-
nutik jada heldu-eta zer behar ote du senditu arima damnatuak gorputz
halako bati juntatzearekin? 

Ez, ez luke nahi; bera xoilik jadanik hain da malurus! Bainan gorputz hori
berea du; lehengo hura bera.

Bai, lehen hain guriki tratatua, lehen bai, hala apaindurik erabilia! Lehen
hainbertze atsegin tzar jastatua, lehen hainbertze komunione sakrileioz belz-
tua! Lot, lot hor orai nahit[a]ez elgarri! Hi, arima dohakabea, lot harra dari-
oen goputz horri. Hi, gorputz lohia, lot nahit[a]ez arima dohakabe horri!
Horrekin beti erretzen ariz, paira, paira hor biek elgarrekin egin ditutzuen
bekatuen gaztigua: erre, baina sekulan ez kontsumi!

Zer heigorak orduan! Su, su dut alde guzietarik! Crucior in hac flamma.
Behatzen du orduan dohakabeak bere buruari eta ohartzen da bere gor-

putz biluzian markatuak ageri dituela bere biziko desordre guziak. Ahalkagar-
rienak ditu gehienik seinale. Denbora berean ohartzen da mundu guzia beha
dagokola, bai lehengo bere ezagun hek, bai ahaide hek, bai espos hura, bai
haur hek, bai eta ere hainbertze aldi[z] tronpatu izan duen kofesor(22) hura.
Bai guzien begiak zorrozki landatuak daude haren gainean.

Deiadarka berriz hasten da malurusa: “Mendiak leher zaitezte ene gain-
erat! Fite, fite, gorde nazazue, ehortz nazazue!” Montes cadite super nos.

Ez, ez, ihardesten diote Jaunaren azoteak eskuan dituzten aingeruek, ez
zarezte gordeko! Ager, ager orai mundu guziaren bixtarat; bai zuek ere mun -
duan lehen hain fama ona emaiten zerautzuetenak(23); ager, ager orai zuen
tronperia guziak, zuen bizio gorde guziak!

(20) argitasun berez berritua, apaindua
(21) charrogne
(22) confesseur
(23) zizuetenak



Orduan, orduan, zaio gogoratzen dohakabeari gauza [bat]. Bizi zelarik
bere krima guziak, deus gorde gabe, agertu balitu kofesioan, orai ez zutela
agertzerik izanen mundu guziaren aintzinean. Lehen, hain ahalke balin bazen
kofesor bati sekretuan bere huts guzien erraiteko, zer konfusionea ez da orai
malurus horrentzat, heien publikoki hunela ikusiak izaitean!

Behatzen du nor edo nor ez ote zaion bada urrikalduren(24). Guziek ez
diote oihu bat baizen egiten: madarikatua! Lehen hain maite zuten hek berak,
lehen hala ohoratzen, hala estimatzen, hala laudatzen zuten hek berek
bertzerik ez diote erraiten: madarikatua!

Seme damnatu bat furian oldartzen zaio aita damnatu horri: “Aita
madarikatua! zure lazakeriek, zure etsenpluek, ni galdu nateke(25). Gazterik
utzi ninduzun libro, zernahi konpainietarat, zernahi okasionetarat. Izan ba -
nintz zure kabala edo zure sos, hobeki begiratuko ninduzun!”

Alaba damnatuak berriz bere ama damnatuari: “Ama dohakabea! Zer-
tako mundurat eman ninduzun, ni hu[ne]la galtzekotan? Ene adinik lan-
jerosenean, ez ninduzun zaindu nahi, ama flakoa! Okasione hetan, biltzarre
libertinkeriazko hetan, merkatu hetan, orok ikusten zuten galduko nintzela
eta zuk hala ere ni libratzen eta nik ene arima zure faltaz galdu, ama burre-
goa!”

Huna bertze bat bere desordretako lagunari: “Madarikatua! ez bahindut
egundaino ezagutu! Infamea, beha zak orai gure tzarkeriek zertaratu
gaituzten! Erre hadi, erre hor, ni erretzen ari naizen bezala, ez zaitak ifernu-
ak sobera su baduela hiretzat.”

Huna senar bat bere esposari, sehi bat bere nausiari, hitz batez damnatu
guziak batzu bertzeeri, heiagoraz, aztaparka lotuak elgar akusatzen, errabian
elgar madarikatzen!

Beha, ordean, beha hantxeko justu heien edertasunari, alegrantzia eta tri-
onfa hari! O, munduko nazioneak, guziek orai beha zazue dohatsu miragarri
horieri! Lehen, horietarik frango bazirenetz ere nehork ez baitzakien. Lehen,
horietarik hainbertzerentzat, munduak ez baitzuen mespretxiorik baizen.
Horien bertuteaz, horien debozione kartsuaz asko burlatzen(26) baitziren:
ikusazue orai horien loria!

Bai, damnatuak berek behatuko diote: heien ikusteak berak are gehiago
errabian ezarriko ditu: Videntes turbaluntur timore horribili et mirabuntur in subitatione
insperatæ salutis.

(24) urrikalduko
(25) naukete ?
(26) trufatzen



Oihuz hasiko dire: “Horiek dire beraz lehen guk irri egiten giniotenak(27).
Ez zitzaikun iduritzen horiek bezala bizitzean bazela ohorerik. Izpiritu xin-
ple eta xoro batzuentzat ginauzkan; eta horra horiek orai zein gora altxatuak,
zein dohatsu! Eta gu, gu zentzugabeak, gu ezinago zoroak, gu damnatuak!” Hi
sunt quos habuimus in derisum et in similitudinem improperii. Nos insensati vitam illorum
æstimabamus insaniam et finem illorum sine honore, ecce quomodo computati sunt inter filios
Dei.

Orai, Girixtinoak, entzun dezagun juje soberanoa bera. Lehenik manatzen
diote bere aingerueri berex ezar detzaten justuak bere eskuinean, gaixtoak
berriz ezkerrean.

Jesu-Kristok itzultzen du justuen alderdirat bere aurpegi adoragarria eta
erraiten diote: “Zatozte ene Aitaz benedikatuak!”Venite benedicti Patris mei.

(27) genienak

Bildumagilearen oharra. Prediku luzeen ildotik, hunek ere bazukeen segida bat, baina eskuizkribua
hortan gelditzen da. Hainbertze solas gogorren ondotik (bi liburukietan dauden 27 mintzaldietan
barna) prediku horiek holako hitz loriosekin bukatzea, mirakulu bat dela erran genezake...



313

Abarketa : egur xehe bila
Abian : sur le point de...
Adargoia : goiko adarra
Ados : berdinketa pilotan
Ahalke : lotsa
Aihen : sarmentua
Aiher : nahikari bizia, joera
Aisian : diru kezkarik gabe 
Alegia : itxuraz 
Alhatu : paître 
Altxatu : gorde // jaso
Amarru : azerikeria 
Amaxo : amatxi, amona 
Amiamoko : héron // cigogne 
Aña : pertsona izena 
Aralde : taldea 
Ardietsi : erdietsi, lortu 
Ardura : maiz, askotan
Arraildu : zarratatu, urratu
Arta : arreta, ardura
Atxeman : ikus Atzeman
Atxiki : eutsi, mantendu
Atzeman : harrapatu
Auhen : deitore
Ausiki : hozka egin
Ausin : asun, osina
Azkar : sendoa
Aztura : ohitura

Baizen : baizik
Balanbatu : balantzaka ibili
Balakatu : bildu lausenguz
Balinba : oxala !
Baltsa : konpainia
Baraxe : poliki, astiro
Barbera : medikua
Begiratu : babestu, zaindu
Behatu : so egin

Beharra : behartsua
Beharrik : eskerrak, zorionez
Beilari : erromes, pelegrina
Beiratu : ikus Begiratu
Berex : bereiz 
Berga : luzera-neurria 
Bermatu : garantizatu // gogor
jokatu
Bertzenaz : bertzela
Besainka : boleaz, pilotan 
Betan : batean, elkarrekin 
Bet-betan : bat-batean 
Betirisants : gosetearen izengoitia 
Bihi : alea
Bikhe : gai ilun itsaskorra 
Bipildu : larrutu, lumatu 
Bultu : irudia 
Burrego : bourreau / berdugoa 
Buru has : buru hutsik 

Den mendren : den gutiena 
Deskustatu : nazkatu, higuindu 
Dirudi : irudi du, irudia
Dorpegitu : moteldu, baldartu 

Ebatsi : lapurtu, ohostu 
Egitate : egintza 
(Norbaiti) egon : (norbaiti) fidatu
(Han) egoki da : (han) dago
Egurketa : egur bila 
Eho : xehatu, birrindu 
Eiki : benetan, egiaz 
Engoitirik : engoitik
Erasi : marmaran ari izan 
Eredin : eriden, aurkitu 
Erhi : eskuko behatza
Erkatz : erratza
Errefera : erantzuna pilotan

HIZTEGITXOA

Esondatu : suggérer
Esteka : lotura, lokarria
Ezkabea : teigne // tin
Ezkaratze : etxeko sarrera
Ezkila : kanpaia
Ezproin : ergot/ espuela

Frikun : doilor, zitala 
Fundibil : prodigoa

Gaindi : barna, zehar
Gaindian : gainezka
Gaitz : handia, gogorra
Gaitzi izan : pena hartu
Gaixto : zaila // gaiztoa
Galdetu : eskatu; galdatu
Gan : joan
Gantza : koipe, urin, gizena
Gantzudura : olioduraztatua
Gatibo : presoa
Geriza : babesa
G(u)aki : joaki 
(harat gaki da » harat doa)
Guardia eman : erne ibili
Guziz : batik bat

Haitada : saioa
Haizu : zilegi
Hala hala : halaxe
Hamikatu : gose handiaz
Hargatik : haatik
Haroa : brouhaha
Harpe : haitzuloa
Harrabots : zarata, zalaparta
Hats hantu : essoufflé
Hatsbera : hasperena 
Haugi : hator ! («jaugin» aditzetik)
Hauta : aparta, aukerakoa
Hauteman : somatu, antzeman
Hautu : hautapena

Hazi : elikatu, jatera eman
Hazkurri : janaria
Hegi : ertz, bazterra
Heia : barrukia, estalpea
Heiagora : oihua, deiadarra
Herabe : lotsa, ahalkea
Herbail : ahul, makala
Herrestan : arrastaka
Hertsatu : contraindre, estutu
Hezi : menperatu, baretu
Higanot : protestant
Hiratu : argaldu, indargabetu
Histu : kolorea galdu
Hits : kolorea galdurik, triste
Hobi : hilobi, tunba
Hordi : mozkorra
Hormatu : izoztu
Hortako : horrengatik
Huiatu : zakurrak uxatu

Ihardetsi : erantzun 
Ihurtzuri : ortzi, trumoia 
Ilaun : ezer ez, ezdeus 
Ilki : jalgi, irten, atera 
Inarrosi : astindu 
Inara : ainara 
Itzaldu : ezkutatu, gorde 
Izaiki : izaki

Jakina : jakintsua 
Jastatu : dastatu
Jazarri : eraso, aurka egin 
Jite : etorki, izaera 
Jukutria : azerikeria

Kalaka : elkarrizketa luzea
Kara : itxura
Kausitu : aurkitu, topo egin
Kasatu : bota, uxatu
Kirats : gazia

Kuia : kalabaza
Kixkila : balio gutikoa
Klaska : eztanda, claquement
Kofoin : erlauntza
Kokoriko : kurubilkatua
Konkor : lepomakurra, courbé
Krakesku : xahutzailea  
Kroskoila : joare ttikia, kaskabila

Lakasta : lapa zorri
Lapar : laharra, sasia 
Lauhazka : trostan 
Lauzua : lausoa, myope
Laxo : axolagabe// pilota joko bat
Legar(rak) : Zuberoko antzinako 
biltzarreak// zergak 
Lekho : lieue, légua
Listafinak : liztor ttikiak//
mihi zorrotzak
Lokabizki : lokabekiro
Lore : ezti, goxo, loratua
Loria : gloria
Loriatu : atsegin hartu
Lorietan : pozik, gustora
Lotsa : kemen falta, beldurra

Mainatu : gâter, choyer 
Mandatu : enkargua
Makurtu : okertu
Mako : kakoa
Malura : zorigaitza
Maltso : mantso, geldia
Matzer : itxuragabea, difforme
Mendratu : ahuldu, makaldu
Mendre : ikus Den mendren
Menturatu : ausartu
Milikatu : miazkatu, lamikatu
Mukuru : gainezka, bete-betea
Musde : jauna; Monsieur

Nasai : ugaria
Notagabea : lohiduragabea
Napur : bide txarrak maite

Ohoin : lapurra
Oldar : erasoaldi/ élan
Ondikotz : zoritxarrez
Oraikotik : oraindanik
Orobat : era berean, halaber
Osagarri : osasuna
Ospe : fama, jendetza 
Oste : jendetza
Oxala : balinba; ojalá !

Panpa : kolpea
Panpalina : joare handia 
Pasoka : kolpeka 
Pekatu : pairatu 
Paratu : jarri, ezarri 
Pezoin : aska, // baradeau 
Piltzar : zarpaila 
Pindar : txinparta, 
Porroskatu : apurtu 
Pik-lari : (ikus « luzeko » jokoan)
Piko : ebaki, ziztada 
Pleinitu : nigar egin 
Pleinuz : intzirika, nigarrez 
Pleka : pilotan paretaren kontra 
Potikoka : jauzika / à 4 pattes 
Potka : musuka 
Poxi : apur, piska 
Prosesione : prozesioa 
Punpa : pilotaren botea 
Purtzika : korapilatua, nahasia 
Puxant : boteretsu; puissant

-(r)en beha : -(r)en zain egon

Saingaz : zaunka, herausika 
Sarri : laster 

Sobera : gehiegi 
Sori : zilegi, haizu 
Sorka : bultzaka, estuturik 
Sosketa : diru eske, diru bila 
Suhar : sutsua 
Super : guziz ona 
Sustatu : sutu, berotu

Trenkatu : hautsi, ebaki
Trenkatzaile : epailea
Trikatu : gelditu
Tripot : odolkia
Tronpatu : enganatu 
Troxatu : mantartu
Trukes : tenaza
Trunko : tronc, tronco;
Tupina : marmita

Uhal : larruzko lokarria
Uhar : euri (uhar) handia
Ukaldi : kolpea
Ukurtu : makurtu
Ulubia : uhuri, oihua
Urus : zorioneko, zoriontsua
Usaia : ohitura, aztura
Uspel : ubeldura, hantura
Usu : maiz, ardura
Usu-usua : askotan
Uzkur : koldarra

Xahurik : garbirik
Xanfarin : zoro, kaxkarina
Xangrindu : mindu
Xaxa : marra
Xaxari : marrako epailea
Xikana : maltzurkeria
Xilatu : zulatu
Ximenki : garbiro, txukun
Xirripa : erreka, iturburua
Xukatu : idortu, sikatu

Zafrari : jole handia
Zaldare : zaldien bazka
Zalu : arin, bizkor
Zangar : aztala, bernazakia
Zaragar : sarna, gale
Zariketa : sarasketa, saulaie
Zehe : (luzetasun bat)
Zeinatu : «Aitaren» egin
Zertako : zergatik
-z goiti : -z gain
Zirimol : haize erauntsia
Zirtzil : zarpailtzarra
Zitzi : haragia (txitxi-ren handigar-
ria)
Zupu : putzua
Zurubi : eskailera, eskala 


